
Sikuli sia Nato bali Kitinda. Sikuli sino sili 

nende egredi ye khuranga, khabili nende 

khataru chong’ene. Musikuli mwabwe chikilasi 

chikhilananga khutima. 

Musikuli mwosi Nato kafuma sikila khutima.

Endalo ndala Nato kola musikuli asubui. Nato 

kasima khusoma bitabu bie chingano.

Nato kabukula sitabu kasoma. Nato nakaba nasoma 

babasie baba musiwanja bacha khutima. Endalo eyo 

abele ye chikilasi khukhilana khutima.

Nato kasoma sitabu. Sitabu siaba silayi. Nato 

kenya amale khusoma sitabu nio ache musiwanja 

saine.

Babasie be mukilasi bamuyima atime. Nato 

khumala khusoma lupapulo lumalilisi, Keya kola.

“Nato khulikho khukhuyima,” Keya kaloma. Nato 

kaloma ali abele ali simbi khumala mala atime 

musiwanja.

“Khola bwangu, ekilasi yoo seli nende omusomi 

okundi otima ta,” Mwalimu kabolela Nato. 

Mwalimu  kamubolela kerekekhe khutimila ekilasi 

yewe.

Nato kafula kumuchosi mala chimbilo chachaka. 

“Nato!Nato Nato!,” babasie be mukilasi balaa 

Nato.

Nato nalikho atima ketuya mala kakwa. Babana be 

chikilasi chichindi bamuchakha.

Nato khukwa asi mala kenyokhelakho. Nato 

kachilila khutima mala kabira buli omundu. Nato 

kaba we khuranga mala kakhila chimbilo echo.

Nato khumala chimbilo, buli omusomi kamanya ali 

khane onyala wakwa mala wenyokhelakho wakhila 

chimbilo. Ekilasi yosi yasima Nato mala yamumema 

mungaki.

LUB_L3_BK6.indd   12 06/11/2021   23:06


